
1. Gêzîya me gêzîke gele kevin e.
Ew îdî xatirê xwe ji me dixwaze.
Em bê gêzî îdare nekin, 
Gêzîke nû dixwazin çêkin

2. Çi lazim e bona gêzîyê?
Ç’iqilêd gêzîyê ji baxçê me,
Wan bibir’in bînin malê
Û þil bikin wan bi avê.

3. Çend t’êl û k’êr hûn hazir kin,
T’ext û weris jî pêr’a bînin,
Bona gêzîyê van hazir kin, 
Kö r’oja bûyînê cejinê bikin.

4. Xûþka me weris hilda
Û t’ext kire nava wêya,
Wê gêzîyêr’a t’êlek çêkir.
Wekî gêzî r’ind girêda.

5. Nigek danî ser wî t’extî,
ku giran be bona wêya,
ku ew poç’ê bike bindest,
r’ind girêde ew weke hev.

6. Poç’a gêzîyê wê girêda,
bi pênc qeyda ew r’ind þidand,
kö ew t’u car hev neqetin,
destê meda bibin t’ifaq.

7. Nig ser t’exte wê diþidand,
û pê t’êla girê-dida,
Poç’a gêzîyê da destê xwe,
bi wê k’êrê t’emiz kirin.

8. Ji poç’a gêzîyê em xilaz bûn,
evê belê em xilaz bûn,
lê dîsa heye serêþandin,
zikê wêya gere çêkin.

9. Xûþka me dö t’ext hildan,
Alîk serêd wan girêdan,
gêzî paþê kir nava wan,
ku baskê gêzîyê r’ast girêde.

10. Gêzî kire nava t’exta,
her du serê wê girêdan,
P’or’ê gêzîyê ji hev vekir,
weke hevdu wê pe’n kirin.

11. Xûþka me niha didirû,
benê zirav wê girte xwe,
hilda piþta gêzîyê waland,
bi derzîya mezin ewê dirût.

12. Îro r’oja cejina wêye,
gêzîk îro hate dinê.
Dayîka wêya xûþka meye,
bimbarek be p’êþê xwe!

8. Ji poç’a gêzîyê em xilaz bûn,


